
Klimapilegrim 2015
Rettleiing for vandringsleiar/arrangør
Denne rettleiinga er for deg som er ansvarleg for klimapilegrimsvandringa under Klimapilegrim 2015. Her finn du hjelp, idear og utfyllande element til å planleggje vandringa. Desse kan du setje inn i vandrehefte_deltakar_ word for å tilpasse vandringa stad og personar som deltek. 
Vandringa kan vere kort eller lang og med få eller mange tenkjepausar. Det viktige er å vere undervegs og ha lyttande øyre. Symbolhandlingane kan sløyfast, og de kan bruke andre symbol enn dei som er nemnde i vandringsheftet for deltakar. Det som står i dette heftet, er rettleiande, ikkje bestemmande.

Andre ressursstader kan vere
1) www.pilegrimsleden.no. Klikk deg inn på Turplanlegger. Der finn du forslag til pakkeliste og korleis du skal førebu deg på beste måte til pilegrimstur.

2) Norsk Salmebok, s. 1325 Pilegrimsvandring

3) Pilegrimsvandring for konfirmantar. Sjå http://www.ressursbanken.no/ressurser/pilegrimsvandring-for-konfirmanter/
Alle stader og heile tida er vi i eit gudsnærvær anten vi veit det eller ikkje, anten vi tenkjer på det eller ikkje. Alltid er Gud der. For oss handlar det ofte om å bli merksam på det som alt er, nemleg Guds nærvær. Når vi søkjer stilla, kan det hjelpe oss å bli merksame på dette nærværet. Å vere menneske er å vere på vandring – på vandring gjennom livet. All vandring har oppbrot, ein veg og eit mål. Som klimapilegrimar ønskjer vi å bryte med dei forbruksmønstera og politiske strukturane som skader jorda. Vi ønskjer å vandre i solidaritet med dei som er ramma av klimaendringar. Og vi søkjer målet – Gud – som ei kjelde til å ta modige og gode val i kvardagen for jorda og medmenneska våre.

Hugs å registrere vandringa di på www.klimapilegrim.no. Heilt bakarst i heftet her finn du underskriftslister. Dei kan du bruke for å utfordre deltakarane dine til å skrive under på oppropet for klimarettferd. Deltakarane kan òg skrive under med fullt namn på SMS med kodeord OPPROP KLIMA til 2468. Du finn meir informasjon om dette i vandrehefte_deltakar. 
Forslag til ein enkel liturgi ved dei ulike stoppa 

· Song
· Tekstlesing
· Stille
· Bøn
· Fadervår

· Song
· Velsigning
Forslag til tekstar, songar og bøner som du kan bruke ved stoppa, finn du lenger nede i denne teksten. Det kan vere fint å be vandrarane gå i det stille ei tid eller frå eit punkt til eit anna. Men lat det òg vere rom til å snakke saman – også det er ein måte å dele liv på.

Vi legg frå oss det som tyngjer, før vandringa. Det kan vere ein idé å setje mobiltelefonen på lydlaust og leggje han i lag med klokka på ein litt utilgjengeleg stad under vandringa. 

Stader eller stopp langs vegen kan vere
· Ved vandringsstart

· Langs leia eller vegen
· Ved noko som er vakkert å sjå på, noko som er livgivande
· Ved noko som er øydelagt eller trua
· Ved noko som gir håp for framtida 

· I ei kyrkje eller ved ein kyrkjestad
· Rasteplass eller drikkepause

· Ved havet eller ved ei kjelde
· Ved målet

· Ved heimreisa
Del gjerne eigne tankar eller ei lita historie under vandringa. Bruk gjerne andre symbol i symbolhandlingane undervegs, til dømes myntar som eit symbol på forbruket vårt.

Det er fint om reisa endar på ein heilag stad – i ei kyrkje eller på ein bønestad. Å gå mot det heilage, skil pilegrimsvandringa frå andre vandringar. Dei som har brukt stavar, kan gjerne leggje dei frå seg ved enden av vandringa som eit symbol på at vandringa er over. 

Etter song og bøn får deltakarane tilbake si ”eiga tid”: mobiltelefonar, klokker, stavar. Hugs at alle treng eit blikk når dei skal ta igjen kvardagen. «Gå i fred» eller «Gud vere med deg» kan vere ei individuell eller kollektiv helsing.

God klimapilegrimsvandring!
Supplerande innhald til bruk undervegs
Forslag til tekstar, songar og bøner under vandringa

1. Ved reisestart. Oppbrot.

Tekstar

Salme 23


Herren er min hyrding
Salme 121


Eg lyfter auga mine til fjella
Matt 6,25–34


Ver ikkje urolege for morgondagen
Apg 17,24–28


I han er det vi lever, rører oss og er til
Songar

N13
327


Jeg løfter mine øyne opp til fjellene
N13
415


Alltid freidig når du går
N13 
633


Gå du med oss, for vegen er lang
N13 
624


Må din vei komme deg i møte
N13 
361


Tett ved sida mi går Jesus
N13 
801


Morning has broken / Nå er det morgen
Sanger på reisen, nr. 3

Gud gjeve deg fred
Norsk salmebok, s. 1148
St. Patricks brynje
Bøner

1. Heilage Gud, takk for at du aldri er langt borte frå oss. Velsign oss når vi no skal ut på denne pilegrimsvandringa. Gå med oss på vegen. Gjer oss opne for ditt nærvær og for alt som fortel at du er god. Bevar både kropp og sjel frå alt vondt.
Kjelde: Norsk Bønebok, s. 1325
Nynorsk omsetjing: Norunn Stendal Aksnes, 2015
2. Vis oss på vandringa vår din hjartevarme for denne verda – for dei fattige og hjelpelause og dei som lid og er i naud. Vis oss di omsorg for heile skaparverket, som lid under klimaendringar og miljøøydeleggingar. Vis oss vårt ansvar og vår oppgåve i alt dette. Gud, ver med oss!
Kjelde: Klimapilegrim, 2015
Nynorsk omsetjing: Norunn Stendal Aksnes, 2015

3. Gud breie sin fred over deg,
Gud vare deg på vegen 
og fri deg frå det vonde og frå all fare.
Gud sende sin englehær
til vern for deg på alle sider.
Kristus vere med deg der du vandrar. 
Kjelde: Reisebøn, keltisk. Sanger på reisen, nr. 1
Nynorsk omsetjing: Norunn Stendal Aksnes, 2015

 
2. Langs vegen eller leia 

Tekstar

Salme 23


Herren er min hyrding
Matt 6,27–33


Sjå på fuglane under himmelen
Joh 14,1–6


Eg er vegen, sanninga og livet

Songar

N13 
328


Min hyrding er vår Herre Gud
N13
 618


Vi er et folk på vandring
N13
 643


Du som veien er og livet
N13 
428


Just a closer walk with Thee
S97
  37


Han skapte skogen
S97
  41


Himlen blåner for vårt øye
N13
319


Lær meg å kjenne dine veie

Syng Livet, nr. 386

Come and go with me to that land

Bøner

Kyrierop
L: Gud, vår skapar og livgivar. Vi er ein del av ditt vakre, men sårbare skaparverk. 
Det er vårt ansvar å verne og stelle det. Vi har svikta.
Derfor roper vi:

A: Gud, vår skapar, miskunn deg over oss!
L: Av jord er vi komne, frå jorda hentar vi næring.
Kvart kveitekorn som er sådd, bivrar av din skaparvilje.
Når jorda blir forgifta og øydelagd fordi vi er grådige og tenkjer kortsiktig, 
fornektar vi vårt opphav og bryt din vilje.
Derfor roper vi:

A: Gud, vår skapar, miskunn deg over oss!
L: Jorda reiste seg av havet, havet er vårt fostervatn.
Ditt skapande vatn strøymer gjennom alt liv – menneske, vekstar og dyr. 
Vi forgiftar oss sjølv og framtida vår.
Derfor roper vi:

A: Gud, vår skapar, miskunn deg over oss!
L: Lufta er livsens andedrag – eit rom der jorda får puste.
Kvar pust vitnar om di skaparkraft.
Ureina og forgifta luft skader lungene til jorda.
Derfor roper vi:

A: Gud, vår skapar, miskunn deg over oss!
Kjelde: Frå temagudsteneste i Elverum kyrkje om «Global oppvarming»
Nynorsk omsetjing: Norunn Stendal Aksnes, 2015
1. Grip inn og berg oss.
Du som førte Noah over bølgjene i flaumen: Høyr oss.

Du som med ditt ord kalla Jona tilbake frå djupet: Fri oss ut.
Du som rette ut di hand til Peter då han sokk: Å Kristus, hjelp oss.
Guds Son, du som gjorde forunderlege ting i gammal tid: Grip inn og berg oss i dag òg.

Kjelde: Gammal skotsk bøn henta frå «Klassiske bønner», Verbum, 1999
Nynorsk omsetjing: Norunn Stendal Aksnes, 2015
2. Herre, du er i meg, og du blir aldri borte.
Likevel søkjer eg deg heile tida.
Eg treng ikkje springe rundt og leite, 
for du er der alt, på innsida. Du er skatten gøymd inst inne.
Kjelde: Walter Hilton, 14. hå.
Nynorsk omsetjing: Norunn Stendal Aksnes, 2015
Om Guds skaparverk

Tekstar

1 Mos 1,1–2,4


I opphavet skapte Gud – (heile eller delar av teksten)
Salme 8



Herre, vår herre, kor herleg ditt namn er 
Salme 104


Du grunnla jorda på hennar søyler
Jes 55,6–13


Søk Herren medan han er å finna
Joh 4,4–10


Levande vatn

Songar

N13
 845


Så grønn en drakt
N13
 718


Du gav oss perlen
N13
 726


Menneske, du som har kunnskap
N13
 299


Store Gud, vi lover deg
N13
 290


Takk, gode Gud, for alle ting
N13 
303


Du spenner ut stjerneteltet
N13
 847


Han gyller himlens tak i gullsinober
N13
 384


Laudate, omnes gentes (Taizé)




Når jeg ser på din himmel av stjerner (Sindre og Gisle Skeie,



              skrive til Skaparverkdagen 2013)




Se, mørket vinner aldri over lyset (Sindre Skeie, 2012)
Bøner

1. Evige, sanne Gud, eg trur at du har skapt alt liv.
Evige, sanne Gud, eg trur at du er all kjærleiks Far.
Herre, Gud for alle menneske, eg trur at du har skapt himmel og jord.
Herre, Gud for alle menneske, eg trur at du har skapt sjela mi og lagt trådane i livsveven min.
Skapar og frelsar, vi har forbrukt jorda til eige formål, 
vendt oss bort frå livsens gode krinsløp og gløymt at vi er dine hushaldarar.
No er matjorda i ferd med å bli gold, lufta og vatnet ureina, og artar døyr.
Angrande kjem vi til deg.
Stille.
Gud, miskunn deg over oss. Kristus, miskunn deg over oss. Gud, miskunn deg over oss. 
Kjelde: Ray Simpson: Din rytme Din bønn
Nynorsk omsetjing: Norunn Stendal Aksnes, 2015


2. Gud, takk for den verda du har gitt oss å leve i, 
for naturen rundt oss, livsvilkåra vi har fått,
borna vi ber ved brystet, venner som tenner lys i mørkret,
og alt som minner oss om din gode skaparvilje.
Vi ber om at du må sjå til den verda som lid, og miskunne deg over skaparverket. Gi dei svoltne å ete. Trøyst dei som græt. Du som alltid lengtar, alltid ser og alltid bryr deg: Høyr vår bøn! 
Kjelde: Norsk Salmebok 2013, s. 1192
Nynorsk omsetjing: Norunn Stendal Aksnes, 2015
4. Jorda, vår heim i kosmos

Herre, du har gitt oss jorda, vår heim i kosmos. 
Med skjøre trådar har du vove oss inn i den vakre jordveven. 
Gi oss innsikt til å verne jorda. 
Gi oss handlekraft til å stelle vel med henne. 
Gi oss kjærleik til å elske henne.
Kjelde: Per Harling
Nynorsk omsetjing: Norunn Stendal Aksnes, 2015
3. Stoppestad. Ved noko som er trua eller øydelagt

Tekstar

Salme 42,2–3a

Som hjorten lengtar etter bekker med vatn
Joh 4,7–10


Levande vatn


Songar

N13
680


Ubi caritas et amor (Taizé)
N13
455


Fall til ro
N13
296


Himlen blåner for vårt øye

Bøn


Alt som lever, alt som er trua,

alt som er knust til skår,
ber vi til deg, vår skapar,
såra i jorda er dine sår. 
Å, Herre, vi ber for di lidande verd.
Kjelde: Svein Ellingsen
Nynorsk omsetjing: Norunn Stendal Aksnes, 2015

4. Stoppestad. I ei kyrkje eller ved ein kyrkjestad

Tekstar

Salme 8



Når eg ser din himmel
Matt 5,13–16


De er saltet på jorda 
1. Kor 13


Kjærleiksvegen 
Rom 14,7–8


Ingen av oss lever for seg sjølv

Songforslag

N13
536


Guds menighet er jordens største under
N13
471


Nærare deg, min Gud
N13
532


Guds kirkes grunnvoll ene
N13 
537


Flammene er mange
N13 
539


Dine løfter er mange
N13
560


Her er vi, Herre, vi kommer til deg
N13
563


Når jord og himmel møtes her
N13
679


Du viste oss veien til livet
N13
434


Det er navnet ditt jeg roper (Iona)

Bøner

Herre Jesus, min Gud, du bur hos dei fattige 
og er hos dei som lid, ditt hjarte bankar for fred.
Du elskar einskap mellom menneske, krev rettferd og hatar urett.
Likevel elskar du meg – 
eg som er rik og har alt eg treng i ein grådig og sjølvgod kultur.
Eg vil helst ikkje dele mitt med andre, og uretten rundt meg er eg heimeblind for.
Herre, dette passar ikkje saman. I ditt rike gjeld andre verdiar.
Herre, omvend meg og gi meg eit nytt sinnelag.
Kjelde: Bent Reidar Eriksen: «Herre, gjør mitt liv til en bønn», 99
Nynorsk omsetjing: Norunn Stendal Aksnes, 2015
Herre, vekk opp di kyrkje
og ta til med meg!
Herre, gjer din kyrkjelyd levande
og ta til med meg!
Herre, skap fred over heile jorda
og ta til med meg!
Herre, kom med kjærleik og 
sanning til alle menneske
og ta til med meg!

Kjelde: Norsk Salmebok, s. 1206. Frå Kina
Nynorsk omsetjing: Norunn Stendal Aksnes, 2015

5. Stoppestad. Ved noko som gir håp for framtida
De kan leggje inn eit stopp til dømes ved eit universitet / ei kunnskapsbedrift eller ved eit anlegg for fornybar energi. De kan òg stanse ved skular og barnehagar og setje søkjelyset på håp og på framtidige generasjonar. Det er borna og barneborna våre som eig framtida og kan bruke kunnskapen sin til å velje berekraftige løysingar til beste for alle menneske og heile jorda.

Eller de kan leggje vekt på naturen sjølv som ei kjelde til håp, og stanse ved havet, i skogen, på fjellet eller i eit flott kulturlandskap. Naturen og jorda gir oss mat og arbeid, fornybar energi, medisin, kvile og rekreasjon. Både havet, plantar og jord tek òg opp CO2, som vi slepper ut, og er naturens eige anlegg for karbonfangst og lagring.




6. Ved rasteplassen

Tekstar

Salme 145,15–16

Alle auge ventar på deg
Mark 6,35–44


Jesus mettar fem tusen
1 Kong 19,7–8


Stå opp og et! Elles blir vegen for lang for deg

Songar

N13 
766


Herre, din jord bærer mat nok for alle
N13
761


Alle vender augo sine til deg
N13
765


Gledens Herre, vær vår gjest

Bøn

Gud, vår skapar og livgivar,
du som har skapt oss til fellesskap:
Takk for at pilegrimsvandringa opnar for fellesskap med deg, 
med kvarandre og alt det skapte.
Velsign måltidet vårt. Vi ber deg: Lat regnet falle og sola skine,
så korn og frukt kan vekse og bli mat og drikke til alle som svelt.
Gi alle land rikeleg grøde og rettferd.
Gud, velsign jorda, lufta og vatnet. Amen.
Kjelde: Norsk Salmebok, s. 1327
Nynorsk omsetjing: Norunn Stendal Aksnes, 2015
Herre! Gi dei hungrande brød.
Gi dei som har brød, hunger etter rettferd.
Kjelde: Norsk Salmebok, s. 1217. Frå Latin-Amerika
Nynorsk omsetjing: Norunn Stendal Aksnes, 2015
7. Stoppestad. Ved noko vakkert, livgivande. 

Havet eller ei kjelde – ein bekk, eit vatn eller anna vasskjelde

Bøn ved havet
Du er mi øy i havet, Gud, 
Ei stø for mine føter.

Du er eit vinddrag mot mi hud, 

Ditt kjærteikn som eg møter.
Du er ein stavstill fjord, 

Min salme utan ord.

Du er eit fuglekor som kved,

Der får eg lov å syngje med. 

Kjelde: Salme 334, Norsk salmebok. Tekst: Sverre Hatle, 2009, fritt etter keltisk kveldsbøn. 


8. Ved målet

Tekstar



Salme 84,2–8


Kor elskelege dine bustader er, Herre
Fil 3,12–14


Fram mot målet


Songar

N13
  48


Deilig er jorden
N13
434


Det er navnet ditt jeg roper
N13 
678


Vi rekker våre hender frem
N13
325


Som når et barn kommer hjem


Bøner

1. Truvedkjenning frå India: Éin Gud, kjelda til alt liv

L:
Vi trur på

A:
éin Gud, éi kjelde til alt liv,


éin grunnvoll for heile jorda med alt det skapte.

L:
Vi sannar
A:
at livet på jorda er godt,


at alle skapningar har absolutt verdi,


at menneska og naturen lever i pakt med kvarandre.

L:
Vi trur
A:
på Kristus, som har utrusta oss som er skapte i Guds bilete,

til å arbeide med omsorg for jorda,


fange dei mysteria ho gøymer i seg,


og samarbeide til beste for alle born av jorda.

L:
Vi trur
A:
på Guds Ande, som vil hjelpe oss


til å vere nær livet på jorda,


til ein livsstil i forsaking og teneste
der vi forvaltar jorda og arven frå henne i fred,


og der alle hennar skapningar får sin rettferdige del av goda.


Amen.

Kjelde: Sinfonia Oecumenica Ó Gütersloher Verlagshaus, GmbH, Gütersloh 1998.ECEN 2006. O Estrid Hessellund, 2007
Nynorsk omsetjing: Norunn Stendal Aksnes, 2015
9. Ved heimreisa

Tekstar

Salme 32,8


Eg vil la mitt auge kvila på deg
Ef 3,16–21


Bøn om styrke og innsikt

Songar

N13
483


Ha ingen uro (Taizé)
N13
526


Velsigna band som bind
N13
890


Å, hvor salig å få vandre
N13
899


Jeg tror på jordens forvandling
N13
434


Det er navnet ditt jeg roper (Sanger fra vest / Iona)
N13
624


Må din vei komme deg i møte (Gammal irsk bøn)
Sanger fra vest, nr. 50

Gud er din hvile (Iona)

Bøner

1. Vi går i Guds namn
Vi går i Guds namn – med glede i sinnet på veg ut i verda.
Vi går i Guds namn – med undring og fryd over skapningens rikdom.
Vi går i Guds namn – med sorg over såra vi påfører jorda. 

Vi går i Guds namn – med regnbogepakta som grunnvollen vår.
Vi går i Guds namn – med bøn i vårt hjarte for alt som er trua.
Vi går i Guds namn – med lengt om at bøna vår fører til handling.

Vi går i Guds namn – med lys som skal lyse i djupaste mørker.
Vi går i Guds namn – med song som er eitt med hans skaparverks lovsong. 
Vi går i Guds namn – med håp om forløysing og framtid for jorda.

Kjelde: Svein Ellingsen. Bøna ligg føre på nynorsk i Grønn kirkebok, s. 121
Nynorsk omsetjing: Norunn Stendal Aksnes, 2007

2. Gi oss ein visjon
Gud, gi oss ein visjon om verda vår
slik din kjærleik vil ho skal vere;
ei verd som vernar og ikkje utnyttar dei svake,
ei verd der ingen må svelte eller vere fattig,
ei verd der alle kan nyte goda og ressursane,
ei verd der nasjonar, rasar og kulturar tolererer og respekterer kvarandre,
ei verd med fred bygd på rettferd og med rettferd styrt av kjærleik.
Gi oss inspirasjon og mot til å byggje ei slik verd,
ved Jesus Kristus, vår Gud.
Kjelde: Norsk Salmebok, s. 1200. Living Spirituality Network O Estrid Hessellund
Nynorsk omsetjing: Norunn Stendal Aksnes, 2015

3. Legenda om vindauget og spegelen
Ein vis mann besøkte ein dag ein svært rik, men òg svært gjerrig mann for å be om hjelp.

«Vil du vere med og støtte ein familie som har det svært vanskeleg? Dei manglar både mat og medisin, og om du ville gi litt av overfloda di, blir det til stor hjelp for dei.»

«Kvifor skulle eg bry meg om dei?» svarte den rike mannen. «Eg har slite hardt for formuen min og har ikkje lyst til å gi henne bort.»

Den vise mannen bad då om ein spegel, som han heldt opp framfor den rike mannen, og bad mannen fortelje det han såg.

«For eit dumt spørsmål», fnyste mannen. «Eg ser meg sjølv, så klart.»

Den vise mannen bad då verten gå bort til vindauget og fortelje kva han såg der.

10. Handling når vandringa er slutt
Når vandringa no er over, kan du som arrangør invitere deltakarane til å støtte oppropet for klimarettferd. Sjå i vandringsheftet for deltakarar etter informasjon om Klimapilegrim 2015, om kva som står på spel, og kva vi kan gjere. Som arrangør kan du gjerne lese teksten i vandringsheftet høgt for deltakarane dine. 
Ved å ha gått ei klimapilegrimsvandring for klimarettferd har de vore med på ei internasjonal rørsle av kyrkjer som går for akkurat det same fram mot Paris. Vandringsleiaren registrerer på klimapilegrim.no kor mange kilometer kvar deltakar har gått under denne vandringa. Vandringsleiaren fekk ein e-post med ein link då arrangementet vart registrert. Har du ikkje fått ein slik e-post, kan du skrive til: post@klimapilegrim.no. Underskriftene frå SMS eller skjemaet blir overrekte leiarane i verda i Paris. Alt vi gjer under Klimapilegrim 2015, blir synleg for politikarane, så dei ser at vi er mange som står saman og ønskjer klimarettferd! 

Vi må halde fram vandringa for klimarettferd i livet vårt. For at verda skal løyse klimaendringane, må vi endre kurs. Den nye kursen tek til med ein rettferdig klimaavtale i Paris, der vi i den rike delen av verda tek ansvar for å stanse dei klimaendringane vi har skapt. Ved at vi står og går saman som klimapilegrimar over heile landet og fram til Paris, viser vi dei som bestemmer, at dei må handle. Eg oppmodar dykk difor til å skrive under på oppropet for klimarettferd som Klimapilegrim 2015 samlar inn støtte til. Oppropet lyder: 

"Eg vil ha ein rettferdig klimapolitikk der Noreg skal bidra med mindre utslepp og meir pengar." 

Skriv under ved å sende ein SMS med kodeord OPPROP KLIMA og namnet ditt til 2468. Signaturen din blir overrekt norske politikarar før klimatoppmøtet i Paris. 

Takk for at du var med!

Klimapilegrim 2015

PA VEI MOT KLIMARETTFERDIGHET

Verden trenger en rettferdig klimaavtale i Paris. Det er de rike landene som har sluppet ut mest klimagasser, mens det
er de fattige i verden som lider mest under klimaendringene. Det er urettferdig! Heldigvis kan vi bremse klimaendringene
hvis de som har mest, bidra mest.

Skriv under p& oppropet og fortell regjeringen:
Jeg vil ha en rettferdig klimapolitikk der Norge bidrar med mindre utslipp og mer penger.

Signaturen din overleveres til norske politikere i forkant av FNs klimatoppmate i desember, og inngéri en global kampanje
for en rettferdig klimaavtale i Paris - ACT Now for Climate Justice.

Navn Epostadresse

Du kan ogsa signere oppropet ved & sende SMS med kodeord OPPROP KLIMA og ditt navn til 2468
(tjenesten drives av Kirkens Ngdhjelp og koster det samme som vanlig SMS).

Oppropet i Klimapilegrim 2015 er det samme som til Kirkens Ngdhjelps Fasteaksjon. Har du allerede signert eller sendt et bilde av
gyet ditt med #stoppklimakrisen pa Instagram trenger du ikke signere dette oppropet.

Send inn ferdig utfylte lister snarest mulig, helst innen 1.oktober til Kirkens Ngdhjelp, Postboks 7100 St.Olavs plass, 0130 Oslo.

Verden trenger en rettferdig klimaavtale i Paris. Det er de rike landene som har sluppet ut mest klimagasser, mens det 

er de fattige i verden som lider mest under klimaendringene. Det er urettferdig! Heldigvis kan vi bremse klimaendringene 

hvis de som har mest, bidra mest. 

Skriv under på oppropet og fortell regjeringen: 

Jeg vil ha en rettferdig klimapolitikk der Norge bidrar med mindre utslipp og mer penger. 

Signaturen din overleveres til norske politikere i forkant av FNs klimatoppmøte i desember, og inngår i en global kampanje 

for en rettferdig klimaavtale i Paris – ACT Now for Climate Justice.  

Du kan også signere oppropet ved å sende SMS med kodeord OPPROP KLIMA og ditt navn til 2468 

(tjenesten drives av Kirkens Nødhjelp og koster det samme som vanlig SMS).

Oppropet i Klimapilegrim 2015 er det samme som til Kirkens Nødhjelps Fasteaksjon. Har du allerede signert eller sendt et bilde av 

øyet ditt med #stoppklimakrisen på Instagram trenger du ikke signere dette oppropet.

Send inn ferdig utfylte lister snarest mulig, helst innen 1.oktober til Kirkens Nødhjelp, Postboks 7100 St.Olavs plass, 0130 Oslo.

Navn Epostadresse

